
 
 

 

 

 
ⵙ ⵜⵖⵓⵔⵉ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵓⵙⵉⵏⴰⴳ 

ⴰⴳⵔⴰⵖⵍⴰⵏ ⵏ ⵜⵏⴽⵔⴰ ⵙ ⵉⵣⵔⴼⴰⵏ ⵏ ⵓⴼⴳⴰⵏ -ⵍⵢⵓⵏⵉⵙⴽⵓ ⵏ ⵍⴰⵕⵊⵓⵏⵜⵉⵏ, ⵉⵜⵜⵓⵙⵏⵎⴰⵍⴰ 

ⵓⵙⴳⵔⴰⵡ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵖⵔⵎⵜ ⵏ ⵕⵕⴱⴰⵟ, ⵓⵙⵙⴰⵏ ⵏ 17 ⴷ 18 

ⴱⵕⴰⵢⵕ 2023. 

ⵉⵜⵜⵡⴰⵙⵙⴰⵏ ⵓⵙⴳⵔⴰⵡ ⴰⴷ ⵉⵜⵜⵓⵙⵏⵎⴰⵍⴰⵏ ⴷⴰⵜ ⵜⵙⵓⵜⵍⵜ ⵜⵉⵙ ⴽⵕⴰⴹⵜ ⵏ ⵓⵙⴳⵔⴰⵡ 

ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ (ⴱⵢⵓⵏⵉⵙ ⴰⵢⵕⵉⵚ, ⵎⴰⵕⵚ 2023) ⵙ ⵜⴷⵔⴰⵡⵜ ⵏ 

(ⵉ)ⵜⵎⵙⵜⴳⴳⴰⵔⵉⵏ(ⵏ) ⴷ (ⵉ)ⵜⵏⴰⵎⵣⴰⵖⵉⵏ(ⵏ) ⵅⴼ ⵉⵣⵔⴼⴰⵏ ⵏ ⵓⴼⴳⴰⵏ ⴷ 

(ⵉ)ⵜⴱⵕⵍⴰⵎⴰⵏⵉⵢⵉⵏ(ⵏ) ⴷ ⵉⴳⵏⵙⴰⵙ ⵏ ⵡⴰⵎⵓⵏ ⵓⵖⵔⵉⵎ ⴷ ⵉⵎⵓⵣⴰⵢⵏ ⴷ 

(ⵉ)ⵜⴽⴰⴷⵉⵎⵉⵢⵉⵏ(ⵏ) ⵙⴳ ⵙⵎⵎⵓⵎⵔⴰⵡ ⵏ ⵉⵡⴰⵏⴽⵏ ⵏ ⵜⵓⴳⵜ ⵜⵙⴳⴳⵯⵉⵏ ⵏ ⵓⵎⴰⴹⴰⵍ, ⴷ 

ⵓⵍⴰ ⵉⵏⴳⵎⴰⵎⵏ ⵏ ⵜⵎⵢⴰⵇⵇⴰⵏⵉⵏ ⴳ ⵜⵎⴰⴷⴷⴰⵙⵜ ⵏ ⵜⵎⵜⵜⴰ ⵉⵎⵓⵏⵏ ⴷ ⵜⴰⵎⵓⵏⵜ ⵜⴰⴼⵔⵉⵇⵉⵜ. 

ⵙⵙⵉⵜⴳⵏ (ⵜ)ⵉⵎⴷⵔⴰⵡⵏ(ⵉⵏ) ⵜⴰⵡⵓⵔⵉ ⵏ (ⵜ)ⵉⵏⴰⵎⵣⴰⵖⵏ(ⵉⵏ) ⵅⴼ ⵉⵣⵔⴼⴰⵏ ⵏ ⵓⴼⴳⴰⵏ ⴷ 

ⵜⵎⵔⵙⴰⵍ ⴷ ⵜⵓⴳⴳⴰⵣ ⵏⵏⵙⵏ(ⵜ) ⴳ ⵓⵙⴱⵓⵖⵍⵓ ⵏ ⵓⵎⴹⴰⴽⴰⵕ ⴷ ⵜⵓⵚⴽⴰ ⵏ ⵓⵎⵙⴰⵡⴰⵍ 

ⴰⵎⵏⴰⵡⴰⵢ ⵉⵕⵥⵎⵏ ; ⵙⵙⴽⵕⵥⵏ ⵎⴰⵙ ⵉⴽⴽⴰ ⵉⴳⴰ, ⴷ ⵉⵙⵓⵍ ⵏⵉⵜ, ⵓⵎⵙⴰⵡⴰⵍ ⴷ 

ⵓⵎⵔⴰⵔⴰ ⵏ ⵜⵉⵔⵎⵉⵜⵉⵏ ⴷ ⵜⵎⵓⵣⴰⵢⵉⵏ ⵜⵉⵎⵙⵙⵉⵍⵉⵜ ⵜⴰⴷⵙⵍⴰⵏⵜ ⵏ ⵜⵏⴽⵔⴰ ⵙ 

ⵉⵣⵔⴼⴰⵏ ⵏ ⵓⴼⴳⴰⵏ. 

ⵅⴼ ⵉⴳⴳⵉ ⵏ ⵎⴰⵢⴰ, ⵎⴹⴰⴽⴰⵕⵏ (ⵜ)ⵉⵎⴷⵔⴰⵡⵏ(ⵉⵏ), ⵙ ⵜⵖⴱⵉ, ⴽⵉⴳⴰⵏ ⵏ ⵜⵎⵏⵜⵉⵍⵉⵜ 

ⵉⵣⴷⵉⵏ ⵙ ⵉⵏⴰⵥⴰⵕⵏ ⵉⵥⵍⵉⵏ ⵙ ⴽⵕⴰⴹ ⵉⵎⵔⵙⵉⵜⵏ ⵉⵎⵎⴽⵛⴰⵎⵏ, ⵜⵏ ⵉⴳⴰⵏ ⴷ 

ⵜⵎⵣⵡⴰⴳⵜ ⴷ ⵉⵙⵏⴼⵍⵏ ⵏ ⵓⵏⵣⵡⵉ ⴷ ⵜⵣⵔⴼⵜ ⵏ ⵓⵎⵜⵜⵉ/ⵜⵉⵎⴽⵜⵉⵜ, ⵙⵎⴰⵢⵏⵓⵏ 

ⴰⵙⴷⴷⵉⴷ ⵅⴼ ⵡⴰⴷⴷⵓⵔ ⵏ ⵓⵙⴳⵔⴰⵡ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏⵏⵉ ⵉⴳⴰⵏ 

ⴰⵙⴰⵢⵔⴰⵔ ⵏ ⵓⵎⵙⴰⵡⴰⵍ ⴷ ⵓⵎⴹⴰⴽⴰⵕ ⴷ ⵜⵓⵚⴽⴰ ⵏ ⵜⴼⵍⵙⵜ, ⵢⴰⴽⴽⴰⵏ ⵉⵣⵎⴰⵣ ⵏ 

ⵜⴷⵔⴰⵡⵜ ⵉⵙⵎⴷⵏ ⴷ ⵉⵏⴳⴰⴷⴷⴰⵏ ⴷ ⵏⵏⵉ ⵉⵟⵟⴰⴼⵏ ⵉⵡⵜⵜⴰⵙ ⵉ ⵜⵓⴳⵜ ⵏ ⵉⵎⴳⴳⴰⵢⵏ ⴳⴰⵏⵉⵏ 

ⵉⵎⵏⵜⴰⵢⵏ. 

ⵙⵉⵡⵍⵏ (ⵜ)ⵉⵎⴷⵔⴰⵡⵏ(ⵉⵏ) ⵅⴼ ⵓⵏⵣⴳⵓⵎ ⵏⵏⵙⵏ ⵅⴼ ⵜⵔⵏⴰⵡⵜ ⵏ ⵜⵙⴻⵙⵔⵜⴰⵏⵜ ⵏ 

ⵉⵎⴹⴰⴽⴰⵕⵏ ⵅⴼ ⵉⵣⵔⴼⴰⵏ ⵏ ⵓⴼⴳⴰⵏ, ⵉⵣⵎⵔ ⵎⴰⵢⴰ ⵏⵏ ⴰⴷ ⵉⵙⵡⵓⵜⵜⵓ ⵜⵓⴳⴳⴰⵣ, ⵉⴹⵉⵚ 



 
 

ⵅⴼ ⵜⵡⵓⵔⵉ ⴷ ⵜⵙⵏⵜⴰⵢⵉⵏ ⵙⵡⵓⵜⵜⵙⵏⵉⵏ ⴰⴼⵔⴰⴳ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵏⴽⵔⴰ 

ⵙⵉⵔⵙⵏ ⴳ ⵇⴰⵃ ⵜⵎⵏⴰⴹⵉⵏ ⵏ ⵓⵎⴰⴹⴰⵍ. 

ⵙⵎⴰⵢⵏⵓⵏ (ⵜ)ⵉⵎⴷⵔⴰⵡⵏ(ⵉⵏ) ⵜⴰⵖⵓⵔⵉ ⵙ ⵓⵙⵓⵖⵏ ⵏ ⵓⵙⵙⵓⵊⴷ ⵏ ⵓⴼⵔⴰⴳ ⵉ 

ⵉⴼⴰⵍⴰⵚⵟⵉⵏⵉⵢⵏ ⴷ ⵓⵡⵇⵇⵔ ⵏ ⵓⴱⵓⵔⵣ ⵏⵏⵙⵏ ⴰⵏⴼⴳⴰⵏ ⴷ ⵓⴼⵔⴰⴳ ⵏ ⵉⵣⵔⴼⴰⵏ ⵏⵏⵙⵏ 

ⵉⴷⵙⵍⴰⵏⵏ, ⵙⵡⴰⵍⴰⵏ ⵢⴰⵏ ⵓⵙⵖⵍⴼ ⵙ ⵓⵙⵙⴰⵎⵓ ⵏ ⵜⵎⵙⴰⵔⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ 

ⴼⴰⵍⴰⵚⵟⵉⵏ ⴳ ⵓⵖⴰⵡⴰⵙ ⵏ ⵜⵙⵓⵜⵍⵜ ⵜⵉⵙ ⴽⵕⴰⴹⵜ ⵏ ⵓⵙⴳⵔⴰⵡ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ 

ⵓⴼⴳⴰⵏ ⴳ ⵍⴰⵕⵊⵓⵏⵜⵉⵏ. 

ⵙⵙⴽⵜⵉⵏ (ⵜ)ⵉⵎⴷⵔⴰⵡⵏ(ⵉⵏ) ⵙ ⵡⴰⴷⴷⵓⵔ ⵏ ⵓⴼⵓⵖⵏ ⵏ ⵜⵙⵓⵜⵍⵜ ⵜⴰⵎⵣⵡⴰⵔⵓⵜ ⵏ 

ⵓⵙⴳⵔⴰⵡ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⴱⵕⴰⵥⵉⵍ ⴷ ⵜⵙⵓⵜⵍⵜ ⵏⵏⵙ ⵜⵉⵙ ⵙⵏⴰⵜ ⵏⵏⵉ 

ⵉⵜⵜⵓⵙⵏⵎⴰⵍⴰⵏ ⴳ ⵍⵎⵖⵔⵉⴱ, ⴷ ⵓⵍⴰ ⴰⴱⵟⵟⵓ ⵏ ⵜⵎⵙⴽⵔⵉⵏ ⵜⵉⵎⵓⴼⴰⵢⵉⵏ ⴷ 

ⵜⵉⵔⵎⵉⵜⵉⵏ ⴷ ⵜⵎⵙⵙⵉⵔⴷⵉⵏ ⵉⵜⵜⵡⴰⴳⴰⵎⵏ ⴷ ⵜⵣⵣⵉⴳⵣⵜ ⵉⵜⵜⵡⴰⵍⴽⴰⵎⵏ ⵙⴳ ⵍⵍⵉⴳ 

ⵜⵜⵓⵙⵏⵎⴰⵍⴰⵏⵜ ⵜⵙⵓⵜⵍⵉⵏ ⴰⴷ ⵙ ⵙⵏⴰⵜ. 

ⵣⵎⵎⵉⵎⵏ (ⵉ)ⵉⵎⴷⵔⴰⵡⵏ(ⵉⵏ) ⵙ ⴽⵉⴳⴰⵏ ⵏ ⵓⵏⵣⴳⵓⵎ ⵎⴰⵙ ⴰⵖⵓⵍⵏ ⵉⵙⵏⴼⵍⵏ ⵏ ⵓⵏⵣⵡⵉ ⴳⴰⵏ 

ⵉⵎⵉⵣⵉ ⵙ ⵜⵉⴷⵜ, ⴷ ⵙ ⵜⵡⵉⵍⴰ ⵓⵔ ⵏⵎⵢⴰⵔ ⵏⵏⵉ ⵉⵣⵔⵔⵉⵏ ⵜⵉⵎⵓⵔⴰ, ⵉⵙⴷⵉⴷⴷⵉⵢⵏ 

ⵉⵣⵔⴼⴰⵏ ⵉⵏⴼⴳⴰⵏⵏ ⵉⴽⵙⵡⴰⵜⵏ ⴳ ⵜⵓⴳⵜ ⵏ ⵜⵎⵉⵣⴰⵔ, ⴷ ⵎⴰⵙ ⵜⵍⵍⴰ ⵉⴼⵔⵉⵇⵢⴰ ⴷ 

ⵉⵡⴰⵏⴽⵏ ⵏ ⵜⴳⵣⵉⵔⵉⵢⵉⵏ ⴳ ⵓⵣⵔⵉⵔⵉⴳ ⵏ ⵓⵎⵏⴰⵍⴰ ⴰⵎⵣⵡⴰⵔⵓ ⵏ ⵉⵙⵏⴼⵍⵏ ⵏ ⵓⵏⵣⵡⵉ, 

ⵙⵎⴷⵢⴰⵏ, ⵙ ⵓⵎⴷⵢⴰ, ⵙ ⵓⵙⴷⵉⴷⴷⵉⵢ ⵏ ⵢⵉⵍⵉ ⵏⵏⵉ ⵉⵙⴷⵉⴷⴷⵉⵢⵏ ⵉⵡⴰⵏⴽⵏ ⵏ 

ⵍⵎⴰⵍⴷⵉⴼ ⴷ ⴼⴰⵏⵡⴰⵜⵓ.  

ⵅⴼ ⵉⴳⴳⵉ ⵏ ⵎⴰⵢⴰ, ⵓⵍⵙⵏ (ⵉ)ⵉⵎⴷⵔⴰⵡⵏ(ⵉⵏ) ⴰⵙⴷⴷⵉⴷ ⵏⵏⵙⵏ ⵅⴼ ⵎⴰⵙ ⵣⴷⵉⵏ 

ⵉⵙⵏⴼⵍⵏ ⵏ ⵓⵏⵣⵡⵉ ⵙ ⵓⵙⵔⵉⴷ, ⵉⵜⵙⵏⵜ ⵜⵉⴽⴽⴰⵍ ⵙ ⵜⵎⵣⵡⴰⴳⵜ ⴷ ⵜⵡⵉⵍⴰⵜⵉⵏ ⴳⴳⵓⵜⵏⵉⵏ 

ⵏ ⵜⴽⵕⴹⵉ ⴷ ⵡⴰⵔ ⴰⵙⵕⵚⵚⴰ ⴳ ⵉⵎⵏⴰⴹⵏ ⵉⵜⵜⵡⴰⵙⵙⴰⵏ ⵙ ⵓⴽⵓⴽⴹ, ⵉⴷⴷⵖ ⵙⵙⴽⵕⵥⵏ 

ⴳ ⵓⵙⴰⵜⵉ ⴰⴷ ⵅⴼ ⵡⴰⴷⴷⵓⵔ ⵏ ⵓⵙⵉⴷⴷ  ⵅⴼ ⵜⵎⵣⵡⴰⴳⵜ ⵏ ⵓⵏⵣⵡⵉ ⵏⵏⵉ ⵉⴳⴰⵏ ⵢⴰⵏ ⵡⴰⵏⴰⵡ 

ⵙⴳ ⵡⴰⵏⴰⵡⵏ ⵏ ⵜⵎⵣⵡⴰⴳⵜ ⵜⵓⵛⵛⵉⵍⵜ ⴳ ⵓⵎⵏⵥⴰⵡ ⵏ ⵉⴼⵔⵉⵇⵢⴰ ⴷ ⵉⵡⴰⵏⴽⵏ ⵏ ⵉⴼⴼⵓⵙ ⵙ 

ⵓⵎⴰⵜⴰ. 

ⴳ ⵎⴰⴷ ⵉⵥⵍⵉⵏ ⵙ ⵓⵙⵙⵥⵕⴼ ⵏ ⵓⵏⵣⵡⵉ, ⵏⵏⵉ ⵙ ⵉⵅⵚⵚⴰ ⴰⴷ ⵓⵔ ⵉⴳ ⴰⴳⴳⵯⴰ 

ⵉⵜⵜⵡⴰⵔⵏⴰⵏ ⵅⴼ ⵜⵏⵎⵎⵉⵔⵓⵙⵜ ⵏ ⵉⵡⴰⵏⴽⵏ ⴳⵎⴰⵏⵉⵏ, ⵙⵡⵏⵏⵉⵏ (ⵉ)ⵉⵎⴷⵔⴰⵡⵏ(ⵉⵏ) ⵅⴼ 

ⵓⵙⵙⵓⵙⵎ ⵏⵏⵙ ⵉⴷⴷⵖ ⵜⴻⵜⵜⵡⴰⵙⵖⵣⴰⵏ ⵜⵖⵜⴰⵙⵜ ⵅⴼ ⵜⴼⵏⵉⵇⵜ ⵏ ⵉⵎⵕⵕⵥⴰⵏ ⴷ 

ⵉⵎⴰⵍⴰⴷⵏ ⵏ ⵓⵏⵣⵡⵉ ⴳ ⵜⵙⵓⵜⵍⵜ 27 ⵏ ⵓⴱⵔⴳⵔⴰⵡ ⵏ ⵜⴼⵓⵍⵉⵏ ⴳ ⵜⵎⵢⴰⵇⵇⴰⵏⵜ ⵏ ⵜⵎⵜⵜⴰ 

ⵉⵎⵓⵏⵏ ⵜⴰⵎⵙⴰⵜⵉⵜ ⵅⴼ ⵓⵙⵏⴼⵍ ⵏ ⵓⵏⵣⵡⵉ (COP27), ⵎⴰⵛ ⵙⵡⵏⵏⵉⵏ ⴰⵏⵣⴳⵓⵎ ⵏⵏⵙⵏ 

ⵉⵖⴱⴰⵏ ⵅⴼ ⵓⵙⵎⵀⵍ ⵏ ⵜⵙⵏⵜⴰⵢⵜ ⴰⴷ ⴷ ⵜⵎⵢⴰⴳⴰⵏⵜ ⵏⵏⵙ, ⵙ ⵓⵙⴽⴰⵔ ⵙ ⵡⴰⵔ ⵜⵉⴼⴰⵡⵜ 

ⵏⵏⵉ ⵙ ⵉⵜⵜⵡⴰⵙⵙⴰⵏ ⵓⵙⵙⵥⵕⴼ ⴷ ⵉⵙⵡⵓⴷⴷⵓⵜⵏ ⵉⵜⵜⵓⵙⵓⵖⵏⵏ ⵉ ⵓⵣⵣⴳⵉⵔ ⵏⵏⵙ. 



 
 

ⴳⴳⵯⵔⴰⵏ (ⵉ)ⵉⵎⴷⵔⴰⵡⵏ(ⵉⵏ) ⵎⴰⵙ ⵉⵅⵚⵚⴰ ⴰⴷ ⵓⵔ ⴰⵖ ⵉⵙⵜⵜⵓ ⵓⵙⵔⵓⵙ ⵏ ⵜⴼⵏⵉⵇⵜ 

ⴰⴷ ⴰⵙⵓⵖⵏ ⵏ ⵓⵙⴱⴷⴷⵉ ⵏ ⵜⵎⵏⵜⵉⵍⵉⵏ ⵜⵉⴷⵙⵍⴰⵏⵉⵏ ⵏ ⵉⵙⵏⴼⵍⵏ ⵏ ⵓⵏⵣⵡⵉ ⴷ ⴰⴷ ⵓⵔ ⵉⴳ 

ⴰⵙⵏⴼⵍ ⵏ ⵎⴰⵢⴰ ⵏⵏ, ⵏⵉⵖ ⵉⴳⵉ ⵏ ⵉⵙⵡⵓⴷⴷⵓⵜⵏ ⵉⵕⵡⴰⵏ ⴳ ⵓⵙⴷⵓⵙ ⵏ ⵓⴷⵡⴰⵙ ⵏ ⵉⵡⴰⵏⴽⵏ 

ⵎⴳⴰⵍ ⵉⴷⵔⵉⵣⵏ ⵏ ⵉⵙⵏⴼⵍⵏ ⵏ ⵓⵏⵣⵡⵉ(resilience) ⴳ ⵜⵎⵏⴰⴹⵉⵏ ⵓⵔ ⵡⴰⵍⴰ ⵢⵓⵙⵉⵏ 

ⵜⴰⵎⵙⵜⴳⴳⴰⵔⵜ ⵏ ⵜⴰⵙⵙⴰⵙⵜ ⵏ ⵓⵏⵣⵡⵉ ⴱⴰⵀⵔⴰ ⴽⵓⴽⴹⵏⵉⵏ, ⵏⵏⵉ ⵉⵜⵜⵎⵏⴰⵍⴰⵏ ⵉⴷⵔⵉⵣⵏ 

ⵏⵏⵙⵏ, ⴳ ⵓⵎⵏⵥⴰⵡ ⵏ ⵉⴼⵔⵉⵇⵢⴰ ⴷ ⵎⴰⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⵉⵡⴰⵏⴽⵏ ⵏ ⵜⴳⵣⵉⵔⵉⵢⵉⵏ.  

ⵙⵙⴽⵕⵥⵏ(ⵏⵜ) (ⵜ)ⵉⵎⴷⵔⴰⵡⵏ(ⵉⵏ) ⵅⴼ ⵡⴰⵙⵙⴰⵔ ⵙ ⵡⴰⵍⴰⵙ ⵏ ⵓⵙⵔⵙ ⵏ ⵉⵥⵕⵉ ⵅⴼ 

ⵜⵉⵙⵙⵓⵎⵙⴰ ⴷ ⵓⵣⵔⴰⵢ ⵏ ⵓⵔⵎⵎⵓⵙ ⵏ ⵜⵎⵣⵡⴰⴳⵜ ⵃⵎⴰ ⴰⴷ ⵜⵜⵡⴰⴼⵔⴰⴳⵏ ⵉⵣⵔⴼⴰⵏ ⵏ 

ⵓⴼⴳⴰⵏ ⴳ ⵜⵓⴳⵜ ⵏ ⵉⵎⵏⴰⴹⵏ. 

ⴼⴽⴰⵏ(ⵜ) (ⵜ)ⵉⵎⴷⵔⴰⵡ(ⵉⵏ) ⴳ ⵓⵎⵏⴰⴹ ⴰⴷ ⴰⵎⴷⵢⴰ ⵏ ⵉⵙⴽⵔⴰⴼ ⵏⵏⵉ ⵉⵙⵙⵓⵖⵏ 

ⵓⴱⵔⴱⴰⵢⵢⵓⵕ ⵏ ⴽⵓⴼⵉⴷ ⵅⴼ ⵓⵣⵔⴼ ⵏ ⵓⴳⴳⵉⴷⵏ ⴳ ⵓⵡⵔⵔⵉ ⵙ ⵜⵎⵓⵔⵉⵏ ⵏⵏⵙⵏ. ⵎⴽⴷⴰ 

ⵉⴳⴰ ⵓⵙⴰⵜⵉ ⵓⵍⴳⵉⵏ ⵏ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵉⵎⵣⵡⴰⴳⵏ ⴷ ⵜⵕⵡⵉ ⵏⵏⵙⵏ ⴷ ⵉⵙⵡⵓⴷⴷⵓⵜⵏ 

ⵏ ⵓⵏⴱⴰⴹ ⵏⵏⵉ ⵙⵉⵔⵙ ⵉⵣⴷⵉⵏ ⴷ ⵓⵍⴰ ⵉⵣⵔⴼⴰⵏ ⵉⴷⵍⵙⴰⵏⵏ ⵏ ⵇⴰⵃ ⵉⵙⵎⵉⵍⵏ ⵏ ⵓⴳⴳⵉⴷⵏ ⵏⵏⵉ 

ⵉⵣⴷⵖⵏ ⴳ ⴱⵕⵕⴰ ⵏ ⵜⵎⵉⵣⴰⵔ ⵏⵏⵙⵏ ⵜⵉⵕⵚⵍⵉⵢⵉⵏ ⵙⴳ ⵜⵙⵓⵎⵔⵉⵏ ⵏⵏⵉ ⵅⴼ ⵜⵍⵍⴰ 

ⵜⵡⵓⵔⵉ ⵜⴰⵎⵥⵍⵉⵜ ⴳ ⵓⵙⴳⵔⴰⵡ ⴰⴷ. 

ⵣⵎⵎⵉⵎⵏ(ⵜ) (ⵜ)ⵉⵎⴷⵔⴰⵡ(ⵉⵏ) ⵎⴰⵙ ⴷ ⵓⴳⴳⴰⵏⵜ ⴽⵔⴰ ⵏ ⵜⴷⴰⵙⵉⵍⵉⵏ ⵏ ⵓⵏⴱⴰⴹ 

ⴰⴳⵔⴰⵖⵍⴰⵏ ⵉⵜⵜⵓⴷⵎⴰⵏ ⵉ ⵜⵎⵣⵡⴰⴳⵜ, ⵎⵇⵇⴰⵔ ⴳⵉⵙⵏⵜ ⵍⵍⴰⵏ ⴽⵔⴰ ⵏ ⵉⵍⵎⴰⴹⵏ ⵏⵏⵉ ⵙ 

ⵉⵅⵚⵚⴰ ⴰⴷ ⵜⵜⵓⵙⵎⴽⵍⵏ. ⵜⴽⴽⴰ ⵜⵙⵖⵣⵏⵜ ⵏ ⵜⵏⵜⵜⴰⵎⵜ ⵜⴰⵎⴰⴹⵍⴰⵏⵜ ⵅⴼ ⵜⵎⵣⵡⴰⴳⵜ 

ⵜⴰⵏⴼⵍⵙⵜ ⴷ ⵜⵙⵏⵎⴰⵍⴰⵢⵜ ⴷ ⵜⵍⵓⴳⴰⵏⵜ ⴳ ⵎⵕⵕⴰⴽⵛ ⵜⴰⵎⴰⵜⴰⵔⵜ ⵉⴼⴰⵡⵏ ⴳ ⵓⵙⵔⵓⵙ 

ⵏ ⵓⵏⴱⴰⴹ ⴰⵎⴰⴹⵍⴰⵏ ⵉ ⵜⵎⵣⵡⴰⴳⵜ. ⵎⴰⵛ ⵎⵇⵇⴰⵔ ⵜⵜⵡⴰⵙⵖⵣⴰⵏⵏⵜ ⴽⵉⴳⴰⵏ ⵏ ⵜⵎⵢⴰⵇⵇⴰⵏⵉⵏ 

ⴷ ⵜⴻⵜⴳⴰⵔⵉⵏ, ⵉⵙⵓⵍ ⵓⵙⵎⵀⵍ ⵏ ⵉⵙⴱⴷⴰⴷⵏ ⵏ ⵜⵏⵜⵜⴰⵎⵜ ⴷ ⵓⵣⵣⵓⴳⵣ ⵏⵏⵙ ⴷⴰ 

ⵉⵜⵜⵎⵏⴰⵍⴰ ⴽⵉⴳⴰⵏ ⵏ ⵉⵏⴰⵥⴰⵕⵏ ⵏ ⵜⵉⴷⵜ. ⴷ ⴰⵡⴷ ⴽⵉⴳⴰⵏ ⵏ ⵉⵡⴰⵏⴽⵏ ⵏ ⵓⵙⵏⵓⴱⴳ ⴳⵓⴼⵏⵜ ⴰⵔ 

ⵖⵉⵍⴰⴷ ⴳ ⵓⵙⵓⴼⵓ ⵙ ⵜⵎⵔⵉⵙⵉⵏ ⵏⵏⵙⵏ ⵉⴳⵔⴰⵖⵍⴰⵏⵏ ⴳ ⵎⴰⴷ ⵉⵣⴷⵉⵏ ⵙ ⵓⵙⵙⵓⵊⴷ ⵏ 

ⵓⴼⵔⴰⴳ ⵉ ⵉⵎⵣⵡⴰⴳⵏ ⴷ ⵜⵡⵊⵉⵡⵉⵏ ⵏⵏⵙⵏ, ⵎⴰⵢⴰ ⵏⵏ ⴰⴷ ⵉⵜⵜⵔⵏⴰⵡⵏ ⴰⴽⵓⴽⴹ ⵏⵏⵙⵏ ⴷ 

ⵓⵙⵏⵓⵃⵢⵓ ⴰⵎⵓⴷⵙ ⵎⴳⴰⵍ ⵏⵏⵙⵏ, ⵎⴰⵢⴰ ⵏⵏ ⴰⴷ ⵜⵏ ⵉⵜⵜⴰⴷⵊⴰⵏ ⴰⴷ ⴳⵏ ⵜⴰⵏⵇⵇⵉⵜ ⵉⵡⵀⵏⵏ ⵉ 

ⵜⵙⴱⴱⴰⴱⵜ ⴳ ⵉⵡⴷⴰⵏ. 

ⵙⵙⴽⵕⵥⵏ(ⵜ) (ⵜ)ⵉⵎⴷⵔⴰⵡⵏ(ⵉⵏ) ⵅⴼ ⵡⴰⴷⴷⵓⵔ ⵏ ⵓⵏⵄⴰⵕ ⵅⴼ ⵜⵖⵜⴰⵙⵜ ⵏ ⵇⴰⵃ ⵏ 

ⵉⵡⴰⵏⴽⵏ, ⵙⵍⴰⵡⴰⵏ ⴰⴽⴽⵯ ⵉⵡⴰⵏⴽⵏ ⵏ ⵜⴰⵎⵓⵏⵜ ⵏ ⵓⵕⵓⴱⴱⴰ ⴷ ⵜⵥⵍⴰⵢⵉⵏ ⵉⵎⵓⵏⵏ, ⵅⴼ 

ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵏ ⵓⴼⵔⴰⴳ ⵏ ⵇⴰⵃ ⵏ ⵉⵎⵡⵓⵔⵉⵢⵏ ⵉⵎⵣⵡⴰⴳⵏ ⴷ ⵓⴼⵔⵉⴷⵏ ⵏ 

ⵜⵡⵊⵉⵡⵉⵏ ⵏⵏⵙⵏ. ⵎⴽⴷⴰ ⵙⴷⴷⵉⴷⵏ ⵅⴼ ⵡⴰⴷⴷⵓⵔ ⵏ ⵓⵎⵎⵏⵇⵉ ⵉⵏⴳⵔ ⵜⵎⵢⴰⵇⵇⴰⵏⵜ 

ⵜⴰⴳⵔⴰⵖⵍⴰⵏⵜ ⵏ ⵓⴼⵔⴰⴳ ⵏ ⵇⴰⵃ ⵏ ⵉⵎⵡⵓⵔⵉⵢⵏ ⵉⵎⵣⵡⴰⴳⵏ ⴷ ⵓⴼⵔⵉⴷⵏ ⵏ ⵜⵡⵊⵉⵡⵉⵏ ⵏⵏⵙⵏ 



 
 

ⴷ ⵜⵏⵜⵜⴰⵎⵜ ⵜⴰⵎⴰⴹⵍⴰⵏⵜ ⵅⴼ ⵜⵎⵣⵡⴰⴳⵜ ⵜⴰⵏⴼⵍⵙⵜ ⴷ ⵜⵙⵏⵎⴰⵍⴰⵢⵜ ⴷ ⵜⵍⵓⴳⴰⵏⵜ ⵃⵎⴰ 

ⴰⴷ ⵉⵜⵜⵓⵙⴷⵓⵙ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵉⵎⵣⵡⴰⴳⵏ. 

ⵙⴷⴷⵉⴷⵏ(ⵜ) (ⵜ)ⵉⵎⴷⵔⴰⵡⵏ(ⵉⵏ) ⵎⴰⵙ ⵍⵍⴰⵏⵜ ⴽⵉⴳⴰⵏ ⵏ ⵜⵎⵏⵜⵉⵍⵉⵏ ⵉ ⵜⵎⵣⵡⴰⴳⵜ, 

ⵙⴳⵉⵙⵏⵜ ⵉⵎⵣⴰⵔⴰⵢⵏ ⵏ ⵜⴳⵎⵉ ⵉⵏⴳⵔ ⵉⵡⴰⵏⴽⵏ ⵏ ⵉⵥⵥⵍⵎⴹ ⴷ ⵉⵡⴰⵏⴽⵏ ⵏ ⵉⴼⴼⵓⵙ ⴷ 

ⵎⴰⵙ ⴳⴳⵓⴷⵉⵢⵏⵜ ⵜⵎⵏⵜⵉⵍⵉⵏ ⵏ ⵜⵎⵣⵡⴰⴳⵜ ⵉⴷⴷⵖ ⵜⵙⵓⵍ ⵍⴳⵉⵔⵔⴰ ⴷ ⵉⵎⵏⵣⵖⴰⵏ 

ⵉⵎⴰⵍⴰⴼⵏ ⴳ ⵓⵎⴰⴹⴰⵍ. 

ⴰⵔ ⵜⵜⴰⵏⵏⴰⵢⵏ(ⵜ) (ⵜ)ⵉⵎⴷⵔⴰⵡⵏ(ⵉⵏ) ⵎⴰⵙ ⴱⴰⵀⵔⴰ ⵉⴱⴷⴷ ⵓⵎⵓⴳⴳⵓ ⴰⴽⴷ 

ⵜⵎⵣⵡⴰⴳⵜ ⵅⴼ ⵜⵎⵢⴰⴷⴰⵙⵜ ⵏ ⵜⵏⴼⵔⵓⵜ ⵉⵜⵜⴰⵡⵉⵏ ⴳ ⴽⵉⴳⴰⵏ ⵏ ⵜⵜⵡⴰⵍ ⵙ ⵜⴰⵜⵜⵓⵜ ⵏ 

ⵉⵙⵙⵓⵜⵔⵏ ⵏ ⵓⴼⵔⴰⴳ ⴷ ⵡⴰⴷⴰⴼ ⴷ ⵉⵎⵏⵣⴰⵢⵏ ⵏ ⵜⵎⵙⵜⴳⴳⴰⵔⵜ ⵉⵙⵙⴰⵔⵏ ⴷ ⵓⵙⵓⵖⵏ ⵏ 

ⵉⵎⵛⴰⵡⴰⵕⵏ ⵜⴰⴳⵜⵉⵎⵏⵉⴷⵏ ⴷ ⵜⴰⴳⵜⵉⵔⴰⵏ. 

ⵎⴽⴷⴰ ⵙⵉⵡⵍⵏ(ⵜ)ⵉⵎⴷⵔⴰⵡⵏ(ⵉⵏ) ⵅⴼ ⵓⵏⵣⴳⵓⵎ ⵏⵏⵙⵏ ⵅⴼ ⵓⵙⴷⴷⵉⴷ ⵅⴼ ⵜⵏⴼⵔⵓⵜ ⴳ 

ⵜⵉⵏⴰⵡⵜ ⵉⵣⴷⵉⵏ ⵙ ⵜⵎⵣⵡⴰⴳⵜ, ⵏⵉⵖ “ⵜⴰⵙⵏⴼⵔⵓⵜ ⵏ ⵜⵎⵣⵡⴰⴳⵜ” (securitization 

of migration), ⴳ ⴽⵉⴳⴰⵏ ⵏ ⵉⵡⴰⵏⴽⵏ ⴷ ⵓⵙⴷⴷⵉⴷ ⵏ ⵜⴰⵏⴰⴹⵉⵏ ⴱⴰⵀⵔⴰ ⵅⴼ ⵉⵎⵏⵉⴷⵏ 

ⵓⵣⴷⵉⵔⵏ ⵏ ⵜⵎⵣⵡⴰⴳⵜ, ⴳ ⵜⵉⵣⵉ ⵍⵍⵉ ⵖ ⵜⵣⵎⵔ ⵜⵎⵣⵡⴰⴳⵜ ⴰⴷ ⵜⴰⵡⵉ ⴽⵉⴳⴰⵏ ⵏ 

ⵓⵖⵓⴷⵓ ⴰⵏⴰⵎⵓⵏ ⴷ ⵓⴷⵎⵙⴰⵏ ⵉ ⵉⵎⵣⵡⴰⴳⵏ ⴷ ⵜⵡⵊⵉⵡⵉⵏ ⵏⵏⵙⵏ ⴷ ⵓⵍⴰ ⵉⵡⴰⵏⴽⵏ ⵏ ⵜⵎⵣⵡⴰⴳⵜ 

ⴷ ⵉⵡⴰⵏⴽⵏ ⵏ ⵓⵙⵏⵓⴱⴳ. 

ⵣⵎⵎⵉⵎⵏ(ⵜ) (ⵜ)ⵉⵎⴷⵔⴰⵡⵏ(ⵉⵏ) ⵎⴰⵙ ⴷ ⵎⵇⵇⴰⵔ ⵜⵜⵓⴳⴰⵏⵜ ⵓⴳⴳⴰⵔ ⵏ ⵜⵉⵔⵎⵉⵜⵉⵏ ⵏ 

ⵜⵣⵔⴼⵜ ⵏ ⵓⵎⵓⵜⵜⵉ ⴳ ⵉⵡⴰⵏⴽⵏ ⵏ ⵉⴼⴼⵓⵙ, ⵙⵓⵍⵏⵜ ⵜⴷⵔⴰⵡⵉⵏ ⴳ ⵓⵙⵡⵉⵔ ⵏ ⵓⵙⵉⵥⵉⵕ 

ⴷ ⵓⵙⵓⵜⴳ ⴷⴰ ⵜⵜⵓⴳⴰⵏⵜ ⴳ ⵉⵡⴰⵏⴽⵏ ⵏ ⵉⵥⵥⵍⵎⴹ, ⴳ ⵓⵣⵎⵣ ⵍⵍⵉ ⵙ ⵉⵅⵚⵚⴰ ⴰⴷ ⵢⵉⵍⵉ 

ⵓⵙⴽⴰⵔ ⵙ ⵜⵎⵏⵜⵉⵍⵉⵏ ⵉⵣⴷⵉⵏ ⵙ ⵉⵎⵏⴰⴹⵏ ⴳ ⵓⵙⵓⵜⴳ ⵏ ⵜⵉⵔⵎⵉⵜⵉⵏ ⵣⵡⴰⵔⵏⵉⵏ ⴳ 

ⵢⵉⴳⵔ ⵏ ⵜⵣⵔⴼⵜ ⵏ ⵓⵎⵓⵜⵜⵉ ⵏⵉⵖ ⴽⵓⴷⵏⵏⴰ ⵜⵍⵍⴰ ⵜⵙⵏⵜⴰⵢⵜ ⵏ ⵓⵕⵥⵥⵓⵎ ⵏ ⵜⵉⵔⵎⵉⵜⵉⵏ 

ⵢⴰⴹⵏⵉⵏ ⴳ ⵢⵉⵎⴰⵍ. 

ⵓⵍⵖⵏ(ⵜ) (ⵜ)ⵉⵎⴷⵔⴰⵡⵏ(ⵉⵏ)  ⵙ ⵜⵉⵔⵎⵉⵜⵉⵏ ⵏ ⵜⵣⵔⴼⵜ ⵏ ⵓⵎⵓⵜⵜⵉ ⴳ ⵉⵡⴰⵏⴽⵏ ⵏ ⵉⴼⴼⵓⵙ 

ⴰⵎ ⵍⵎⵖⵔⵉⴱ ⴷ ⵍⴰⵕⵊⵓⵏⵜⵉⵏ ⴷ ⵛⵛⵉⵍⵉ ⴷ ⵖⴰⵏⴰ ⴷ ⵉⴼⴼⵓⵙ ⵏ ⵉⴼⵔⵉⵇⵢⴰ, ⵙⵙⴽⵕⵥⵏ 

ⵎⴰⵙ ⵉⵅⵚⵚⴰ ⴰⴷ ⵜⵉⵍⵉ ⵜⵖⴹⴼⵜ ⵙ ⵜⴳⵔⵓⵎⵎⴰ ⵉⵏⵏⵖⵍⵏ ⵏ ⵜⵡⵉⵍⴰⵜⵉⵏ ⵏ ⵓⵡⵏⵏⵉ ⵅⴼ 

ⵜⵎⴽⵜⵉⵜ ⴷ ⵜⵙⵙⴰⴽⵓⴷⵜ ⴷ ⵡⴰⵍⵍⴰⵙ ⴽⵓⴷⵏⵏⴰ ⵉⵜⵜⵓⴳⴰ ⵓⵙⵓⵜⴳ ⵉ ⵉⴱⵔⴷⴰⵏ ⵏ 

ⵜⵣⵔⴼⵜ ⵏ ⵓⵎⵓⵜⵜⵉ, ⵉⴷⴷⵖ ⵏⵣⵎⵔ ⴰⴷ ⵏⵙⵉⵡⵍ ⵅⴼ ⵓⵎⵣⵔⵓⵢ ⵙ ⵜⴱⵔⵉⴷⵜ ⵏ 

ⵓⵥⴰⵡⴰⵏ ⴷ ⵜⵎⴷⵢⴰⵣⵜ ⴷ ⵓⵃⵡⴰⵛ ⴷ ⵓⵏⵓⵖ ⴷ ⵓⵎⵣⴳⵓⵏ ⴰⵎⴷⵏⴰⵏ ⴷ ⵜⵏⵉⴹⵉ ⴷ ⴰⵡⴷ ⴰⵏⴰⵡⵏ 

ⵢⴰⴹⵏⵉⵏ ⵏ ⵉⴼⵙⵜⵉ. ⵉⵅⵚⵚⴰ ⴰⴷ ⵓⵔ ⵜⴳ ⵜⵎⴽⵜⵉⵜ ⵉⵎⵉⵙ ⵏ ⵜⵏⴼⵔⵓⵜ ⵏ ⵡⴰⵔ ⴰⵍⴰⵙ ⴷ 

ⵓⵎⵙⴼⵔⵓ ⴰⴽⴷ ⵓⵎⵣⵔⵓⵢ ⵎⴰⵛ ⴰⵡⴷ ⵜⴰⵔⵙⵍⵜ ⵙⴳ ⵜⵉⵔⵙⴰⵍ ⵏ ⵓⵙⴷⵓⵙ ⵏ ⵉⵏⴰⴳⵔⴰⵡⵏ 

ⵏ ⵜⴷⵉⵎⵓⵇⵕⴰⵟⵉⵜ ⵜⴰⵙⵓⵍⴰⵏⵜ.  



 
 

ⴳ ⵓⵣⵎⵣ ⵍⵍⵉ ⵙⵡⵓⵜⵜⵙⵏ ⵉⴱⵔⴷⴰⵏ ⵏ ⵜⵣⵔⴼⵜ ⵏ ⵓⵎⵓⵜⵜⵉ ⴰⵎⵓⴳⴳⵓ ⴰⴽⴷ ⵓⵏⵎⵔⵉ ⵏ 

ⵓⵏⴳⵉⵙⵏ ⴱⵍⴰ ⴰⵙⴽⴰⵔ ⵙ ⵡⴰⵏⴰⵡ, ⵙⵙⵓⴳⴳⴰⵏⵜ ⴷ ⵜⵉⵔⵎⵉⵜⵉⵏ ⵎⴰⵙ ⴱⴰⵀⵔⴰ ⴷⴰ 

ⵜⵜⵓⴳⴰⵏⵜ ⵜⵕⵥⵉⵢⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵉ ⵜⵡⵜⵎⵉⵏ. ⵎⴰⵢⴰ ⵏⵏ ⴰ ⵅⴼ ⵉⵅⵚⵚⴰ ⴰⴷ 

ⵜⵜⵡⴰⵙⵔⴰⵙⵏⵜ ⵜⵔⵙⴰⵍ ⴷ ⵉⵎⴰⵙⵙⵏ ⵙ ⵓⵎⵙⴰⵙⴰ ⴰⴽⴷ ⵜⵎⵢⴰⴷⴰⵙⵜ ⵏ ⵡⴰⵏⴰⵡ 

ⵉⵙⴽⴰⵔⵏ ⵙ ⵓⵙⵓⵔⵙ ⵏ ⵜⵡⵜⵎⵉⵏ ⵏⵏⵉ ⵉⴳⴰⵏ ⵉⵙⵎⵉⵍ ⵉⴽⵓⴽⴹⵏ ⴳ ⵓⵎⵣⵔⵓⵢ ⵏ ⵜⵕⵥⵉⵢⵉⵏ 

ⵀⵔⵛⵏⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵉⵣⵎⵔ ⵓⵏⵎⵔⵉ ⵏⵏⵙⵏⵜ ⴰⴷ ⵉⵣⵣⵉⴳⵣ ⴰⵡⴷ ⴹⴰⵕⴰⵜ 

ⵜⵜⵎⵉ ⵏ ⵓⴱⵔⵉⴷ ⵏ ⵜⵣⵔⴼⵜ ⵏ ⵓⵎⵓⵜⵜⵉ, ⵍⵓⵎⵎⵏ ⵍⵍⵉⴳ ⵣⵎⵔⵏⵜ ⴰⴷ ⴳⵏⵜ ⵜⵓⵏⴳⵉⵙⵉⵏ ⵏ 

ⵓⴽⵛⵓⴼ ⴰⵏⴰⵎⵓⵏ. 

ⵙⵙⴽⵕⵥⵏ(ⵏⵜ) (ⵜ)ⵉⵎⴷⵔⴰⵡⵏ(ⵉⵏ) ⵎⴰⵙ ⵜⴳⴰ ⵜⵎⴽⵜⵉⵜ ⵢⴰⵏ ⵓⴼⵔⴷⵉⵙ ⴰⵎⵔⵏⵓ ⴳ 

ⵉⵎⵙⴷⴷⵉⵜⵏ ⵏ ⵜⵣⵔⴼⵜ ⵏ ⵓⵎⵓⵜⵜⵉ, ⵏⵏⵉ ⵉⴳⴰⵏ ⵢⴰⵏ ⵉⵎⵉⵙ ⵏ ⵡⴰⵔⴰⵢ ⵙⴳ ⵜⵕⵥⵉⵢⵉⵏ ⴳ 

ⵉⵎⴰⵍ. ⵎⴰⵢⴰ ⵏⵏ ⴰ ⵅⴼ ⴷ ⵉⵇⵇⴰⵏ ⴰⴷ ⵜⵉⵍⵉ ⵜⴰⴳⴳⴰⵥⵜ ⵏ ⵜⵎⴽⵜⵉⵜ ⵙ ⵓⵙⵔⵓⵙ ⵏ 

ⵜⵎⵔⵙⴰⵍ ⴷ ⵓⵙⵎⵔⵙ ⵏ ⵜⵙⵔⵜⴰⵢ ⵜⵉⵏⴰⵎⵓⵔⵉⵏ ⴷ ⵜⴱⵔⵉⴷⵉⵏ ⵜⵉⵏⵎⵍⴰⵏⵉⵏ ⵉⵙⴽⴰⵔⵏ 

ⵙ ⵡⴰⴷⴷⵓⵔ ⵏⵏⵙ. 

ⴳ ⵜⴳⵉⵔⴰ, ⵖⵜⵙⵏ(ⵜ) (ⵜ)ⵉⵎⴷⵔⴰⵡⵏ(ⵉⵏ) ⴰⴷ ⵙⵎⵏⵉⴷⵏ(ⵜ)ⵜⴰⵏⵜⴰⵎⵜ ⴰⴷ ⵜⴰⵎⴳⴳⴰⵔⵓⵜ 

ⵏ ⵓⵙⴳⵔⴰⵡ ⵕⵕⴱⴰⵟ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵙⵓⵜⵍⵜ ⵜⵉⵙ ⴽⵕⴰⴹⵜ ⵏ 

ⵓⵙⴳⵔⴰⵡ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵏⵏⵉ ⵔⴰⴷ ⵉⵜⵜⵓⵙⵏⵎⴰⵍⴰ ⴳ ⵍⴰⵕⵊⵓⵏⵜⵉⵏ ⴳ 

ⵎⴰⵕⵚ 2023, ⴰⴼⴰⴷ ⴰⴷ ⵜⵜⵓⵙⴷⵓⵙⵏⵜ ⵜⵡⵓⵔⵉⵡⵉⵏ ⵏⵏⵙ, ⴱⵓⵖⵍⵓⵏⵜ. 

 


